
Ninu Cremona u Kitbietu
Guzé Chetcuti

“Jiddispjacini li jkolli ninfired mix-xoghol ta’ I‘Ghaqda’
li fiha ghext mill-bidu tal-hajja taghha u li fiha jiena
hdimt bil-qalb ghall-¢id taghha, xi mindaqgiet kontra I-
interessi privati tieghi ... nibqa’ nghozz u nzomm bhala
l-iktar tifkira ghaziza l-hajja akkademika li jien ghaddeijt

maghkom.”

Dan m'hux kliem tieghi. Din hi silta minn ittra li Ninu Cremona baghat
ftit gabel miet lill-Professur Guzeé Galea li dak iz-zmien kien President
ta' 1-“Akkademja tal-Malti"”.

Ghex tabilhaqq ghall-‘Ghaqda’ mill-bidu tat-twaqqif taghha f1-1920,
sebghin sena ilu. Insibuh $a membru fl-ewwel Kunsill ta' 1-“Ghaqgda tal-
Kittieba tal-Malti” flimkien ma’ pijunieri ohra tal-Malti bhal Guzé Muscat
Azzopardi, l-ewwel President ta’ I‘Ghagda’, Dun Karm, Ganni Vassallo,
u F.S. Caruana, l-ewwel segretarju ta’ I-‘Ghaqgda’. Izda 1-hajra ghall-kitba
fi Cremona nsibuha minn gabel 1-1920 kif tista’ turina din in-nota
bijografika: ‘‘L-ewwel ma tghallimt naqra l-kartelluni tal-Kumpaniji tal-
Proza Taljana f'Tunez... meta kelli madwar sitt snin. Nistqarr li sakemm
kelli mat-18-il sena gatt ma studjajt sewwa u ma nteressajtx ruhi fi studji
ta’ lingwi u xjenzi, hlief fil-letteratura Taljana, li biha mindu kelli 17-il
sena kont nikteb xi versi.

“Ix-xehta tieghi li nikkoltiva l-letteratura ta’ Isien, hu x'inhu, inisslet
fija mill-istudju letterarju tat-Taljan u fih bdejt nedha minn mindu kont
tifel fil-Kullegg tal-Gizwiti u fih kompleijt izjed nissahhah is-Seminarju,
imhajjar minn surmastrijiet tajba bhall-Professur Del Ricco u Dun Pawl
Vella, u fuq kollox mill-poeziji ta’ Dun Karm Psaila li kien ghallimni I-
ewwel darba kif inkejjel il-versi.

“Sakemm kelli mat-28 sena gatt ma thajjart nikteb bil-Malti hlief xi
haga ghall-palk li kien l-ghaxqa tieghi, u l-Malti tieghi kien aktarx
imharbex bi kliem mexxej ghall-ahhar u bla ebda kriterju grammatikali:
ortografija fuq il-widna. Qatt ma kont hassejt gibda kbira ghall-Malti
sakemm ma sibtx min hajjarni nikteb f'II-Habib, gurnal li fih kienu bdew
jiktbu xi whud mill-ahjar kittieba bit-Taljan, fosthom Cuschieri u Psaila.

“Kien Guzé Muscat Azzopardi li hajjarni nibghatlu xi versi jew proza
bil-Malti ghal II-Habib li tieghu kien direttur. Guzé Muscat Azzopardi kien
jafni bhala poeta ¢kejken ta’ versi bit-Taljan. Bis-sahha ta’ l-inkoraggiment
li tani jien thabbibt ma’ Ganni Vassallo li mieghu kont niddiskuti fuq

l-ortografija Maltija. II-Muftieh tal-Kitba Maltija (1902) tieghu kien ghalija
bhal katekizmu u fuqu tghallimt l-ewwel regoli tal-kitba Maltija. Wara
thabbibt ukoll mal-mejjet Dr. Guzé Micallef meta dan kien ghadu student
tal-ligi. Kien hu li nebbahni u hajjarni biex nistudja 1-Grammatika
Gharbija u -Lessiku Gharbi biex izjed nitharreg fir-regoli grammatikali
tal-Malti. Minn dak iz-zmien komplejt nikteb f'II-Habib u nistudja fuq
in-nisel ta’ kliem Malti. Zewg persunaggi ohra li bil-kitba u pariri taghhom
jien imxeijt fl-istudju tal-Malti kienu Napuljun Tagliaferro, studjuz tal-
filologija u fonologija Maltija, u l-Professur Temi Zammit, prozatur helu
u idjomatiku tal-Malti.”

Malli twaqqgfet 1-‘Ghaqda tal-Kittieba tal-Malti’” Cremona mill-ewwel
medd spallejh ghax-xoghol u ntafa’ ghal dak li dak iz-zmien kien l-aktar
mehtieg, jigifieri s-sistema xjentifika, u fl-istess hin prattika, ta’ 1-
ortografija. Twagqgfet Kumimissjoni u fdat ix-xoghol f'idejn Ninu Cremona
u Ganni Vassallo. FI1-1924 hareg It-Taghrif fuq il-Kitba Maltija, izda
nistghu nghidu li f'dan ix-xoghol l-akbar mertu kien ta’ Ninu Cremona,
ghax Vassallo kien halla kollox f'idejh.

Cremona ma waqafx hawn fil-hidma tieghu. Fuq il-bazi ga mwaqqfa
tat-Taghrif tana xoghlijiet aktar mirquma u dettaljati meta hareg iz-zewg
kotba tieghu Taghlim fugq il-Kitba Maltija, kotba li ghadhom sal-lum il-
ligi ta’ kull kitba bil-Malti. Kull min warajh hareg Grammatika Maltija,
fosthom jien, mexa fuq ir-regoli sodi u xjentifici li ghallem hu.

Il-Grammatika ta’ Ninu Cremona hi kontribut mill-akbar biex l-ilsien
Malti seta’ jimxi 'l quddiem b'ortografija uniformi li bdiet tintuza fil-
gurnali kollha, rivisti, opuskoli u kotba, u fl-1934 giet maghrufa
ufficjalment. '

Din storja li I-lum kulhadd jatha imma ma stajtx ma nsemmihiex ghax
hi l-ewwel holga mill-izjed important fil-katina twila ta’ attivitajiet li tana
Ninu Cremona. F1-1925, jigifieri sena wara li hareg it-Taghrif, Cremona
hareg fi ktejjeb X’inhu I-Malti Safi, tahdita li nqrat f'laggha ta’ 1-“Ghagda
tal-Kittieba tal-Malti” fl-1 ta' Marzu 1925 f'Palazzo de la Salle. F'din it-
tahdita Cremona bir-ragun kollu jmur favur l-argument li m’ghandniex
inwarrbu l-kliem romanz li dahal fil-Malti. Ighidilna: “Din illi kull ilsien
jistaghna bi hwejjeg ta’ ilsna ohra wisq izjed ghonja minnu, m'hix haga
li jaghmilha 1-Malti biss. Kull ilsien kellu jaghmlu skond il-bzonn li hass
f'kull zmien tal-grajja tieghu.”

L-attivitajiet ta’ Cremona jitgassmu f'diversi frieghi tal-letteratura:
poezija, proza storiko-xjentifika, lingwa, bijografiji u drammi, novelli,
rumanz, studji kriti¢i u studji dwar ir-relazzjonijiet etnografici tal-folklor
narrattiv u leggendarju ta’ Malta u Ghawdex.

Niehdu l-ewwel il-poezija ta’ Cremona.

F1-1932 Cremona hareg l-ewwel ktieb tieghu ta’ tletin poezija Weraq
mar-Rih li kienu mxerrda f'rivisti u f'gurnali. Fih insibu l-ewwel poeziji
li kiteb: “Il-Ghannej ta’ Wara 1-Bjut”, “Dell il-Warrani”, “Il-Qdumijiet
Taghna', “Gewwa 1-Belt u Barra 1-Belt” u ohrajn. Fid-Dahla tal-ktieb
Cremona jfisser ruhu hekk: “Semmejthom hekk dawn il-ftit ghanjiet
Maltin li jiena minn ghoxrin sena 'l hawn gie li harbixt, ghaliex kif taraw
huma bhal dawk il-ftit weraq ta’ sigra f'art xaghrija mharbtin u mxerrdin
mill-irjieh li habtu fugha minn stagun ta’ hajja ghal ohra, bhal weraq
imzewqin biz-zmien li ghadda minn fugi u kemmex mohhi. Barra minn
dan, dawn l-ghanjiet huma mifrudin ghal bi¢ca zmien sewwa minn
thawtil iehor, li ghalkemm kellu x’jagsam ma’ l-Isien Malti — ma’ gmielu
u ma’ seneghtu — kienet bi¢¢a xoghol li razznitli l-hegga tal-hsieb u
xejhitli galbi gabel il-waqt.”

F1-1945 Cremona hareg l-antologija Rand u Rihan. Fiha jigbor tnax-il
poezija li f'dawk li huma sentimenti, reqqa u semplicita fl-espressjoni
u fir-ritmu jisbqu lil dawk ta’ Weraq mar-Rih. Cremona jghidilna: “II-
bic¢a l-kbira ta’ dawn il-versi huma dawk li nkitbu fiz-zerniq tal-fantasija
ta’ mohhi meta ridt naghti lill-poezija Maltija -forma moderna tal-poezija
barranija u nifdi l-ghanja Maltija mill-kantilena tar-rima ta’ l-ghana
b'versi settenarji jew ottonarji.”

Fil-poezija ta' Cremona tinhass hafna n-nota awtobijografika. Dan
iwettqu f'ittra li baghatli bin-noti u l-kummenti tal-poezija Weragq tal-
Harifa, poezija b'metru liberu u b'rima mbewsa u mqabbza. Kitibli: “Fiha
immaginazzjonijiet allegori¢i u espressjonijiet ftit u xejn velati, izda fihom
kull wahda ghandha xi episodju mill-hajja tieghi. Rapsodija ta’ tifkiriet.
Din il-poezija ktibtha fil-Harifa ta’ Hajti, jigifieri meta kont ghoddni diehel
fi zmien li xaghri beda jiblieq; iggib isem li jissimboleggja dawk it-tifkiriet
ta’ zmien li ghadda minn fuqi sa dak iz-zmien li ktibtha. Il-Weraq tal-
Harifa jiffiguraw l-istess ¢rajjiet awtobijografic¢i li quddiem il-fantasija
tieghi narahom jidbielu u jagghu nixfin mis-sigra ta’ hajti l-imghoddija.”

F1-1970 l-Universita stampatlu Mis-Sigra ta’ Hajti, Weraq mar-Rih. Dal-
ktieb jigbor 76 poezija, uhud minnhom poeziji taz-zewg kotba l-ohra li
¢a semmeit, ohrajn li kiteb tul it-30 sena li ghaddew meta gie biex johrog
dan l-ahhar ktieb tieghu ta’ poeziji. Xieraq intenni l-kliem tal-poeta nnifsu
dwar dawn il-poeziji: “‘Fil-versi tieghi l-qarrej m'ghandux isib hag'ohra
hlief originalita ta’ stil, ideat mifrudin ghal kollox fil-bic¢a 1-kbira minn
dawk tal-klassi¢izmu u f'xi poeziji mill-metrika tradizzjonali kif ukoll mil-
lirika konvenzjonali bil-vers ottonarju kif insibuha dlonk fil-versi tas-
Seklu Dsatax, ghalkemm, bhala kapricc folkloristiku, f'dawn l-ahhar snin

thajjart naghti fis-suq tal-Muza Maltija xi xempiji ta’ xi ghanjiet Maltin
b'versi settenarji b'dagsxejn ta’ riha ta’ sentimentalizmu romantiku
mahrug fuq l-artal ta’ xjuhiti.”

Hawn il-poeta ged jalludi ghall-poeziji bhalma huma “Teddy Boy”,
miktuba f1-1960, “Beatles” sunett miktub f'Gunju 1968, u ghanjiet li
fihom jinhass is-sentimentalizmu ta’ mhabba li tfakkru f'zghozitu.

Izda gabel naghlaq din il-fergha tal-poezija ma nistax inhalli barra 1-
prologu tad-dramm epiku-pastorali II-Fidwa tal-Bdiewa li jien ingisu
bhala bi¢ca xoghol mahduma b'sengha artistika, imgangla minn
ispirazzjoni patrijottika u mimlija immaginazzjoni poetika li tehodna
nghixu 'l boghod ma’ niesna ta’ hames mitt sena ilu fil-ferh u fin-niket,
fid-drawwiet u t-tradizzjonijiet taghhom. Ghalija dan il-prologu mahdum
b'versi martelljani, b'rima mbewsa, jigbor fih l-isbah poezija li kiteb
Cremona.

Dwar id-dramm klassiku, storiku-pastorali II-Fidwa tal-Bdiewa, m'iniex
se noqghod nirrakkonta l-grajja u anqas m'ghandi l-hsieb nidhol fi studju
kritiku, analitiku tieghu. Nghid biss li Cremona b’dan id-dramm gieghed
l-ewwel gebla soda fil-pedament tal-letteratura drammatika ta’ pajjizna.
L-awtur jaghtina interpretazzjoni hajja tas-sentimenti ta’ mhabba ta’
poplu ckejken lejn art twelidu u ta’ mibeghda lejn l-eghdewwa li hakmu
u jassru lil Malta fiz-zminijiet fewdatarji.

“L-isem li tajt lil din il-grajja,” ighidilna l-awtur, “huwa isem li gieghed
biex jaghti lemha ta’ dik il-grajja 1-kbira li fiha l-iktar li hadet sehem il-
kotra ta’ dawk in-nies tal-gzira li f'dak iz-zmien kienu aktarx nies tar-raba’.
Huma li hassew, huma li batew u meddew ghonghom ghall-madmad
tas-sidien u ghat-tharbit ta’ l-ghadu tal-bahar. Jiena, ghalhekk, b'dan 1-
isem zghir,” izid ighid l-awtur, “indawwar u naghlaqg ukoll gewwa kwadru
ckejken lisbah u laqwa bcejjec li juru f'din il-grajja x-xbieha tad-
drawwiet, il-hajja, il-qalb u l-hila tal-Maltin ta’ dak iz-Zzmien.”

Xoghlijiet ohra tal-Palk li tana Cremona huma Ecce Homo (1952), Att
Uniku, azzjoni fl-ewwel zminijiet ta’ l-insara, Samaritana, Att Uniku, xena
biblika ta’ zmien Kristu, Meta I-Mara tibga’ tmieri (1958), Att Uniku,
kummiedja so¢jali, Minn Betlehem ghall-Kalvarju, leggenda biblika
drammatizzata, u zewg radjodrammi Aqta’ Jiesek li tarani u II-Mina ta’
I-Imhabba, novella drammatizzata b’kummentarju narrattiv (mehuda
minn The Story of the Other Wise Man ta' Henry van Dyke).

Dwar id-dramm Ecce Homo Cremona meta kitbu fisser ruhu hekk:
“Bhal Il-Fidwa tal-Bdiewa, l-istil klassiku, id-djalogu narrattiv, il-
frazjologija konvenzjonali, id-drawwiet ta’' latmosfera pagana bl-antitesi
tal-hajja ta' l-ewwel insara jaghzlu dan id-dramm Ecce Homo mix-

xoghlijiet drammatici tal-lum li taw lill-Palk Malti t-Teatru Modern.”

Baga’ nitkellem fuq hafna mill-hidma letterarja ta’ Cremona, ghax fi
bniedem li ddedika hajja ta' aktar minn erbghin sena fir-rabta tieghu
ma’ l-Akkademja tal-Malti u ma’ l-izvilupp ta’ l-Ilsien u l-letteratura
Maltija, hemm ~ biex ningeda b’espressjoni metaforika — bahar xi tghid.

Il-merti ta' Cremona jinfirxu aktar '1 hinn mill-kamp tal-poezija, tal-
grammatika, tal-lingwistika u tad-drammi. Il-hin ma jippermettilix i
nistharreg fit-tul kull fergha minnhom. Ghal dawk li huma xoghlijiet ta’
proza Cremona tana bijografiji, novelli, rumanzett ta’ 70 pagna Ktajjen
Magqtugha, saggi, hafna minnhom dehru f'editorjali f'7I-Malti, u studji
bbazati fuq l-izvilupp letterarju, artistiku u soc¢jali u fug ambjent u
mbkejjen lokali bhal “L-Ospizju tal-Furjana”, “Ghawdex fi Ckuniti”’, “Hal
Tarxien f'Zghoziti”, “‘Monumenti fGonna Pubbli¢i”. Tana studji dwar
il-proza u l-poezija fil-letteratura Maltija, it-traduzzjonijiet tal-Bibbja bil-
Malti, l-arti drammatika f'Malta, il-letteratura Maltija fir-Radju, u r-rabta
li hemm bejn il-folklor u I-llsien Malti — materji ta’ interess storiku u
lingwistiku.

Fir-rumanz Ktajjen Maqtugha jaghtina mera ta’ hajja realistika fil-bidu
tas-seklu Ghoxrin: familja mfarrka, il-missier mifrud minn martu u minn
bintha, martu min-naha l-ohra mifruda minn bintha. Ta’ min hi l-htija?
Tieghu li halla s-sahna tad-demm teghelbu u ma ssabbarx u ma ghadirx?

.. Taghha li ghal darba tnejn taqa’ ghall-hajja taz-zina u tal-lussu? ... Minn
hawn johrog il-messagg illi I-ghada li titrabba fiha I-kefen biss inehhiha.
Fir-rumanz jinhass hafna s-sentimentalizmu, jaghti deskrizzjonijiet ta’
kwadri naturali u juri maturita u esperjenza umana.

Fost l-ahjar novelli li kiteb Cremona nsemmi ‘‘Stedina f'Rahal”, “L-
Ibleh taz-Zenqa t-Twila”, “Wara Sidu sal-Mewt”, “Hekk kien Miktub”.
L-ingredjenti principali 1i wiehed jinnota f'dawn in-novelli huma:
naturalezza ta’ karattri u ta’ ambjent, sens ta’ osservazzjoni, ¢carezza fl-
idjoma, djalogar naturali.

Kieku kelli nibga’ nghid x'kiteb Cremona, kieku nehtieg wisq aktar hin.
Izda ma nistax inhalli barra kapolavur tieghu li juri reqga fl-istudju u
rricerka, il-bijografija dokumentata ta’ Mikiel Anton Vassalli u
Zminijietu. L-ewwel ma bdiet tidher £II-Malti, imbaghad ingabret fi ktieb
f1-1937. F1-1940 May Butcher ghamlet traduzzjoni taghha bl-Ingliz
Vassalli and his Times.

Il-hajja ta’ Vassalli, Cremona jiddeskriviha bid-dettalji ta’ dokumenti
li, fi kliem Cremona nnifsu, “wara bosta tiftix, tgharbil, tisfiq ta’ wic¢ u
xi nefga wkoll, irnexxieli bit-tahdit nikxef u ndabbar xi dokumenti, u
fughom nghaqqgad xi béejje¢ ta’ hajtu.”

Wara din il-bijografija Cremona tana bijografiji ohra ta’ nies prominenti:
Gan Frangisk Bonamico, G.P. Agius de Soldanis, Temi Zammit, Ganni
Vassallo, Napuljun Tagliaferro, E.B. Vella, l-avukat Carmelo Mifsud
Bonnici (il-Gross), Ninu Muscat Fenech, in-nutar Carlo Micallef de Caro,
Rikard Mifsud Bonnici, Ruzar Briffa, Guzé Muscat Azzopardi, John
Hookham Frere, Preca bhala filologu u Patri Anastasju Cuschieri, O.C.

Mhux ghalxzejn 1-Universita taghna bhala l-oghla awtorita kulturali u
akkademika ta’ Malta onoratu fl-1963 bit-titlu tad-Dottorat tal-Letteratura
(Honoris Causa), u fis-sena 1947 nghata 1-Midalja tad-Deheb, il-Premju
Guzeé Muscat Azzopardi, ghall-hidma twila u fejjieda li ghamel fil-qasam
filologiku u lingwistiku u ghax-xoghol intellettwali fil-ghalqa tal-Malti 1i
jinfirex tul il-medda kollha tal-kitba, poezija, drammi u proza, u ta’ 1-
istudju tal-Malti.

Is-Sinjorina Karmen
Mikallef Buhagar !
(Membru Onorarju
ta’ I-Akkademja tal-
Malti) tghix Londra,
fl-Ingilterra.
Ghandha ghozza
kbira ghall-llsien
Malti, u kull meta
anki bi tqeghid ta’
kuruni quddiem
monumenti ta’
awturi Maltin,
specjalment dawk ta’
Dun Karm. F'dan ir-
ritratt Karmen
tidher flimkien mas-
Sur Pawlu Mizzi
(Direttur ta’ Klabb
Kotba Maltin) wara
li gieghdet kuruna
quddiem il-
monument ta’ Ninu
Cremona, fir-Rabat,
Ghawdex.




